
Is gieht wieder lus!

Nu wolln mir mit Schwung un Elan in unner
Voreinslaabn nei startn!

Endlich sei aa in unnern Arzgebirgskreis de
Aasteckzohln esu weit zerickgange,

des mor wieder nooch de Vorgabn vu unnerer
Bundsbehérd zamkumme derfn!

De meestn sei ja inzwischn (hoffntlich) schu is
zweete mol bespritzlt wurn — mit welchn Imp-
fereistoff aa immer. Oder e paar vu uns, die
dar daamische Virus direkt gepackt hat, sei
wieder ,, geneesn” un hoffntlich wieder ganz
gesund! Also, lange Red is kurzer Sinn:

Mir sei bein volln durchstartn un ham uns ge-
lei is erschte Mol wieder hintn an un in Q-Stall
getroffn. Diesmol net mit nern leberra-
schungsgast, naa, diesmol musst jeds sal-
berscht eweng mitmachn oder aa in leberblick
bewahrn, des die annern alle Plnktle wahr-
heitsgemaas aufschreibn... Un zwar bei aller-
lei Wild-West-Spielerein.

Aber kaane Angst — in ehemalschn Trump
hattn mir dodorzu fei net mit eigelodn!

Un des hat fei Spa gemacht! leber ne gute
Stund hattn mir ze tu, mit Armbrustschieln,
Hufeiswarfn, melkn unsuwetterunsufort.

De Ulrike, de Chefin vun Q-Stall, hat uns allis
wunnerbar vorbereit un dorklart un zen
Schluss mit nern Schnapsl de Siecher-Mann-
schaft vorkiindt. Un e guts Assn gobs dann aa
noch — naabn dor Trinkorei. Ein Dankeschén
an de Stallbesatzung! Un gelei an 14. Juli
wolln mir wieder zuschlogn un wie mors seit
vieln gutn Gahrn gewehnt sei, wolln mor nauf
in unner Voreinshaus ze unnerer Gisela samt
ihrer ganzn Halferschar gieh! Die freie siech
namlich aa schu lang drauf, des endlich wie-
der Lust un Labn in ihr Gemauer eiziehe kaa!
Do werds eweng schiene Musik gabn un ze

dorzadhln gibts ja subesu allerhand.

Un dann giehts in nachstn Tog schu gelei wet-
ter: Do is de grulRe Eiweihingsfeier vu unnern
Bargbaulehrpfod hintn in dor Grie, kurz vor ne
Garstnbargwag. Do warn aulSer unnern Land-
rot aa e schiens paar Leit vu dor ,,Montan-
rechjon" dorbeisei.

Ne Virbesichtichung hatts schu mol an 15.
Juni gabn. Do warn unner Birchermaaster,
dor Helm, Thomas als Projektchef, Schiirer un
Schmidt vun EHV un natierlich de wichtichstn
wie dor neie Chef for de Montanrechjon Arz-
gebirg un seine Mitarbiterin suwie ne leitnde
Dame vun Denkmolschutz dorbei.

Unner Thomas hat iehne allis Wichtiche dor-
zahlt, dorldautert un gezeicht un allesamt
warns an End zefriedn.

Mit de Witschers gibt's gelei Aafang August
ne schiene Kramserfahrt mit ner Rund in Non-
nehaisl nei in unnern schenn Wald un in Aa-
schluss wolln mir in Spartnvoreinsheim an dor
VudlstroB noch eikehrn.

Weil im vorign Gahr de Ausfahrt wagn ne Vi-

rus gestrichn  warn
musst, wird se itze bei
gleichn Ziel nu noochge-
hult: Auf giehts do frieh im dreiviertlsieme mit
de Lang-Reisn nooch Halle nauf!

Naabn nor Stadtrundfahrt un Rundgang gibt's
e guts Mittogsassn un dann nauf aufs Schiff
un dor Saale lang gefahrn. Dann giehts wetter
zen Markleebarger See un Kaffeetrinkn un
schlieBlich sei mor gegn Obnd im Sieme zerick
in unnern Eimstock.

War do aa als Nichtmitglied (des kaa ja viel-
leicht immer noch emol warn) mitfahrn will,
dar kaa siech schu emol dorweile mit malden.
An bestn in Museum unner dor Tel.-Nr. 2141.
Ansinstn sei uns jederzeit neie Mitstreiter will-
komme, also lieber uhne Streit als normale
freindliche un lustiche Voreinsmitglieder!
Kommt aafach emol vorbei un saht eich aa,
wies bei uns zugieht un wos mir esu machn!
Nu do, --- Gllickauf --- eier Schmidti!

